
কীৰ্ত্তন-ঘোষা





ৰাজাৰ আদেশ কহি পৰ্য্যটিল দূত৷

চাৰিও দিশৰ ৰাজা আসিল বহুত॥ ৬২

হেন দেখি ইন্দ্ৰদ্যুম্ন মহা তুষ্ট মন।

সৱ নৃপতিক চাহি বুলিলা বচন।৷

ইটো মহাক্ষেত্ৰ-ভূমি মুকুতি-কাৰণ।

আতে অশ্বমেধে যজিবোহে নাৰায়ণ॥ ৬৩

বান্ধি দৌল দেৱ থাপিবোহো যেন বিধি।

কেনমতে মোৰ ইটো কাৰ্য্য হোৱে সিদ্ধি।৷

তুমিসৱ হোৱা আৱে সহায় আমাৰ।

হৈবো বুলি সবেও কৰিলা অঙ্গীকাৰ।৷ ৬৪

সুৱৰ্ণ মাণিক মণি মুকুতা আপাৰ।

গজ বাজী ৰথ বস্ত্ৰ যতেক সম্ভাৰ॥

ভক্ষ্য ভোজ্য যত লাগিবে যত যত।

দিলে ৰাজাগণে ইন্দ্ৰদ্যুম্নৰ আগত।৷ ৬৫

দেখি ৰাজা ৰত্নময় যজ্ঞৰ সম্ভাৰ।

আনিলন্ত বিপ্ৰ ঋষি তপস্বী আপাৰ।৷

উপাধ্যায় আচাৰ্য্য সদস্য পাত্ৰঝাক।

দেখি পুৰোহিতক বুলিলা ৰাজা বাক॥ ৬৬

বিপ্ৰ ঋষিগণ সমে চলিয়োক তুমি।

নিৰ্ম্মিয়োক সৱে গৈয়া মহাযজ্ঞ-ভূমি।৷

		 এই পৃষ্ঠাটো শেষবাৰৰ কাৰণে ২৮ আগষ্ট ২০২১ তাৰিখে ১৭:৫৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

